
REPUBLIKA E SHQIPËRISË
MINISTRIA E FINANCAVE DHE EKONOMISË

AGJENCIA KOMBËTARE E ARSIMIT, FORMIMIT PROFESIONAL DHE KUALIFIKIMEVE
PROGRAM ORIENTUES PËR PROVIMET PËRFUNDIMTARE

KUALIFIKIMI PROFESIONAL “GJEOLOGJI MINIERA”  

(Niveli II në KSHK)
Tiranë, 2023
Programi orientues për provimet përfundimtare të kualifikimit profesional “Gjeologji Miniera”, Niveli II në KSHK, përmban temat dhe kompetencat më të rëndësishme dhe më përfaqësuese për këtë kualifikim, të trajtuara në lëndët profesionale dhe në modulet e detyruara të praktikës profesionale në të dy klasat e këtij niveli (klasa e 10-të dhe 11-të), të cilat do të shërbejnë si bazë për të konceptuar provimet  teorike dhe praktike përkatëse.  

Ky program i ndihmon nxënësit të përqendrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësimdhënësit për organizimin e punës në përgatitjen për kontrollin përfundimtar të arritjeve të nxënësve. 

Për drejtuesit e shkollave profesionale, këto programe krijojnë mundësinë për planifikimin dhe realizimin e Provimeve Përfundimtare në nivel shkolle. 

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.

Gjatë përgatitjes së nxënësve për provimin përfundimtar të nivelit, është e rëndësishme që paraprakisht mësimdhënësit të zhvillojnë testime të nxënësve, me teste teorike apo praktike, të cilat mund t’i hartojnë vetë, duke përdorur instrumente vlerësimi në përputhje me kërkesat e këtij dokumenti. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, kriteret e vlerësimit të përcaktuara në modulet përkatëse si edhe udhëzimet për vlerësimin e nxënësve.

Programi orientues përbëhet nga dy pjesë:

· programi orientues për provimin e teorisë profesionale të integruar; 

· programi orientues për provimin e praktikës profesionale të integruar. 

A) Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në kualifikim profesional “Gjeologji Miniera” Niveli II në KSHK, është hartuar duke u mbështetur në temat më të rëndësishme të programeve të lëndëve profesionale më përfaqësuese dhe më thelbësore, të cilat përbëjnë 57% të vëllimit të përgjithshëm të lëndëve profesionale, që përmban Skeletkurrikuli përkatës.
Lëndët profesionale të përzgjedhura për t`u përfshirë në provimin e teorisë profesionale dhe temat e përzgjedhura për secilën prej tyre,  janë si më poshtë.
Lënda dhe pesha përkatëse në programin orientues: 

	Nr.
	Lënda
	Vëllimi i orëve për çdo lëndë
	Peshat

në %

	1
	Gjeologji e përgjithshme                    
	17
	10

	2
	Arti minerar                                         
	112
	66

	3
	Matjet në gjeologji e miniera
	21
	12

	4
	Teknika e sigurimit në miniera
	20
	12

	
	TOTALI
	170
	100


1) Temat nga lënda “Gjeologji e përgjithshme”, kl.10:

Gjithsejt  17 orë
	Tema 2
	Njohuri të përgjithshme për mineralet 

	10 orë

	Tema 5
	Njohuri të përgjithshme për shkëmbinjtë
	7 orë


2) Temat nga lënda “Arti minerar”, kl.10: 



Gjithsejt  70 orë
	Tema 2
	Punimet minerare.
	6 orë

	Tema 3
	Lëndët plasëse.
	10 orë

	Tema 4
	Armatimi i punimeve minerare
	10 orë

	Tema 5
	Proceset kryesore për ndërtimin e punimeve minerare horizontale.
	10 orë

	Tema 6
	Proceset ndihmëse për ndërtimin e punimeve minerare horizontale.
	10 orë

	Tema 7
	Proceset kryesore për ndërtimin e punimeve minerare të pjerrëta .    
	10 ore



	Tema 8
	Proceset ndihmëse për ndërtimin e punimeve minerare të pjerrëta.    
	6 orë



	Tema 9
	Punët në karriera.
	8 orë


3) Temat nga lënda “Arti minerar”, kl.11: 



Gjithsejt  42 orë
	Tema 1
	Shfrytëzimi i vendburimeve të mineraleve të dobishme.
	7 orë

	Tema 3
	Mënyrat e hapjes dhe të përgatitjes së vendburimeve.
	8 orë

	Tema 4
	Armaturat e fronteve të shfrytëzimit.
	8 orë

	Tema 7
	Transporti në minierë.
	10 orë

	Tema 9
	Puset vertikale.
	9 orë


4) Temat nga lënda “Matje në gjeologji dhe miniera”, kl.11 
Gjithsejt  21 orë
	Tema 2
	Matja e distancave.
	8 orë

	Tema 3
	Matja e këndeve.

	9 orë

	Tema 9
	Dokumentacioni teknik në minierë.
	4 orë


5) Temat nga lënda " Teknika e sigurimit në miniera", klasa 11    Gjithsej 20 orë

	Tema 2
	Rregullat e teknikës së sigurimit gjatë shfrytëzimit në karriera.                
	4 orë

	Tema 3
	Rregullat e teknikës së sigurimit gjatë ndërtimit të punimeve minerare
	10 orë

	Tema 8
	Rregullat e teknikës së sigurimit gjatë shfrytëzimit nëntokësor
	6 orë


Udhëzime për përgatitjen e testit të provimit të teorisë profesionale:
Provimi i teorisë profesionale të integruar do të jetë test me shkrim që zgjat 1.5 (një presje pesë) orë e që përgatitet  nga Komisioni i Vlerësimit të Provimit Përfundimtar të kualifikimit të nivelit përkatës. Për hartimin e testit komisioni mund të mbështetet edhe tek banka e testeve të përgatitura nga AKAFPK-ja. Në hartimin e testit komisioni duhet të mbajë parasysh  rregullat, parimet dhe formatet, për ndërtimin e testit.  

Testi duhet të përmbajë 20 njësi testi me një total prej 40 pikë. Nga këto, 10 njësi testi të jenë me zgjedhje të shumëfishtë (4 alternativa) dhe 10 të tjerat të jenë njësi testi  me përgjigje të kufizuara/të mbyllura (me PO/JO; me e Vërtetë e Gabuar; me plotësim të fjalës, shprehjes që mungon; etj.) Testi duhet të shmangi pyetjet e hapura. 
Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/
identifikuar

dhe për të përshkruar...
	Aftësia për të zbatuar/argumentuar/
shpjeguar/krahasuar
dhe për të analizuar...
	Aftësia për të vlerësuar dhe për të nxjerrë përfundime...


Ndarja e pikëve sipas peshës së çdo lënde dhe niveleve

	Nr.
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I

40%

e pikëve
	Niveli II

40%

e pikëve
	Niveli III

20%

e pikëve

	1
	Gjeologji e përgjithshme                    
	10
	4
	2
	2
	0

	2
	Arti minerar                                         
	66
	26
	10
	10
	6

	3
	Matjet në gjeologji e miniera 
	12
	5
	2
	2
	1

	4
	Teknika e sigurimit në miniera
	12
	5
	2
	2
	1

	
	TOTALI
	100%
	40 pikë
	16 pikë
	16 pikë
	8 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Për shembull: njësitë e testit me zgjedhje të shumëfishtë marrin gjithmonë 1 (një) pikë përkundrejt përgjigjes së paracaktuar të saktë; njësitë me përgjigje të hapur marrin aq pikë sa kërkesa kanë brenda për brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara përcaktohet nga grupi hartues i testit. Në vijim, jepet një model i skemës së vlerësimit me nota:

	Pikët e fituara
	Notat

	  0 - 9
	4

	10 
	5

	11 - 16
	6

	17 – 22
	7

	23 - 28
	8

	29 - 34
	9

	35 - 40
	10


B) Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në kualifikimin profesional “Gjeologji Miniera”, Niveli II në KSHK është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:
	Nr
	Kompetencat profesionale
	Detyrat  e punës
	Pikët



	1.
	Të kryejë  identifikimin e dukurive dhe proceseve gjeologjike në terren.
	Detyra 1: Realizimi i identifikimit të një dukurie dhe një procesi gjeologjik në terren. 
	15

	2.
	Të kryejë punët e përgjithshme në minierat sipërfaqësore dhe në ato nëntokësore.
	Detyra 2: Realizmi i një prej proceseve të punimeve të përgjithshme në sipërfaqe të minierës dhe në minierat nëntokësore. 
	30

	3.
	Të kryejë punët e përgjithshme gjatë shpimit të puseve.
	Detyra 3: Realizmi i një prej proceseve të punimeve të përgjithshme gjatë shpimit të puseve.
	20

	4.
	Të kryejë matjet për ngritjen e bazamenteve të punës në minierat sipërfaqësore.
	Detyra 4: Realizmi i një prej matjeve për ngritjen e bazamenteve të punës në minierat sipërfaqësore.
	15

	5. 
	Të ndërtojë  një hartë të thjeshtë gjeologjike.
	Detyra 5:. Realizimi i një/disa prej proceseve të ndërtimit të një harte të thjeshtë gjeologjike.


	20

	Shuma
	100


Skema e vlerësimit me nota:

	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	            10


Shënime:

· Provimi praktik do të realizohet me anë të metodës së vlerësimit të nxënësve me “detyra pune”, grupe pune, në mjedise reale (në poligonin sipërfaqësor të minierës) por edhe në mjedise të simuluara (ambiente të shkollës), sepse rregullat e sigurimit teknik në miniera e kanë të ndaluar rreptësisht hyrjen e nxënësve të Nivelit II në KSHK, brenda në minierë.

· Në vlerësimin e kompetencave profesionale, rekomandohet t’i lihet hapësirë për vlerësime dhe bashkëbisedimit profesional ndërmjet komisionit dhe nxënësit, pasi ai është element i rëndësishëm i secilës prej kompetencave të listuara.
· Koha për realizimin e të gjitha detyrave duhet të jetë jo më shumë se 3 orë, në përputhje kjo me Udhëzimin për organizimin dhe zhvillimin e provimeve në AFP.
· Nxënësit duhet të punojnë në mënyrë të pavarur, pa ndërhyrjen e komisionit duke u testuar/vlerësuar në një nga procescet e punës për çdo detyrë, kjo edhe për shkak të kohës së kufizuar 3 orë të provimit praktik.

· Për çdo detyrë komisioni duhet të përgatisë udhëzuesin e përmbushjes për nxënësit, ku do të jepen hapat për realizimin e detyrës përkatëse.

· Instrumenti i vlerësimit duhet të përfshijë në përmbajtjen e tij edhe kritere për vlerësimin e kompetencave kyçe profesionale si vetëkontrolli, përgjegjshmëria, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme.

· Gjithashtu, është e rëndësishme që të përgatitet një material udhëzues i cili do t’u jepet nxënësve para fillimit të provimit, ku të përfshihen të gjitha udhëzimet për kryerjen e provimit të praktikës profesionale.
· Është e domosdoshme dhe shumë e rëndësishme që për çdo detyrë, që në fillim të provimit të praktikës profesionale, nga mësimdhënësit (organizatorët e provimit) t’i kushtohet vemëndje “përcaktimit dhe zbatimit të rregullave teknikës së sigurimit dhe të ruajtjes së mjedisit” gjatë gjithë kryerjes së detyrave dhe për çdo nxënës.
Udhëzime për Detyrën 1: “Realizimi i identifikimit të një dukurie dhe një procesi gjeologjik në terren“. 
Kjo detyrë do të realizohet në sipërfaqe ku aktualisht ndodhin dukuritë dhe proceset e përmendura, pranë minierës por edhe në zona të tjera ku potencialisht mund të ndodhin ato. Nxënësit do të kontrollohen në një nga proceset e mëposhtëme si: 
vëzhgimi, identifikimi, përshkrimi dhe interpretimi i proceseve gjeologjike në terren duke i hedhur shënimet në fletore të tyre të punës.

Nxënësit do të kontrollohen për mënyrën(procesin) e matjes me busull gjeologjike duke i ndarë ne grupe të veçanta dhe për çdo proces pune.

Për të realizuar matjen me busull gjeologjike nxënësve mund t’u jepen në dispozicion: harta të ndryshme në letër, makete si dhe një busull gjeologjike. Komisioni/mësuesi do t’i orientojë nxënësit të bëjnë matjen e një elementi të shtruarjes së shtresave. Për këtë, nxënësit duhet të përdorin busullën gjeologjike të kolauduar për të matur elementet e shtruarjes së shtresave dhe t’i hedhin matjet në fletore. Matjet duhet të përsëriten dy herë dhe të regjistrohet mesatarja e tyre në fletore. 
Vlerësimi do të realizohet me listë kontrolli për specifika apo detaje të veçanta të çështjeve të parashtruara më sipër. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.Instrumenta vlerësimi do të jenë: vëzhgimi gjatë punës  dhe pyetje me gojë për detaje të veçanta e specifike të detyrës praktike. Si kritere vlerësimi do të jenë: përdorimi i busullës, përcaktimi, matja dhe llogaritja e saktë e elementëve të shtruarjes së shtresës etj.

Udhëzime për Detyrën 2: “Realizmi i një prej proceseve të punimeve të përgjithshme në sipërfaqe të minierës dhe në minierat nëntokësore”.

Realizimi i kësaj detyrë do të kryhet në një mjedis të simuluar, ku mund të realizohen një/disa prej proceseve të përgatitjes së një armature druri për minierat. 

Për këtë nxënësit do të kontrollohet në një nga proceset, pasi përgatisin në fletore radhën e kryerjes së punimeve, përzgjedhin materialet, veglat, mjetet matëse, shënjuese dhe kontrolluese të nevojshme si (fletore, sharrë dore, sqepar, metër dore, gozhda ganxha, levë dhe shtylla druri) dhe bëjnë transportimin e veglave dhe mjeteve në vendin e punës. Më pas, grupeve të nxënësve iu kërkohet që, pasi të bëjnë matjet, sharrimin, përgatitjen e kllapave (përgatitja e elementeve të armaturës së drurit, këmbët dhe kapelës), të realizojnë një montim të thjeshtë të armaturës së drurit
Shkolla mund ta realizojë këtë detyrë/provim në poligonin në sipërfaqe të minierës, por edhe në mjediset e saj, në se plotësohen kushtet e nevojshme. 
Për vlerësimin e nxënësve të përdoret listë kontrolli si dhe listë kriteresh me tolerancat përkatëse për matjet. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.

Edhe për kryerjen e kësaj detyre nxënësit do të vlerësohen për çështje, detaje dhe fragmente të veçanta e specifikë të kësaj detyre praktike të cilët u parashtruan më sipër. Si kritere vlerësimi e realizimi për këtë detyrë praktike ndër të tjera do të jenë një nga elementët e mëposhtëme si: përzgjedhja e veglave dhe materialit drusor për punë, matja dhe shënimi i tyre, sharrimi, përgatitja e kllapës lidhëse, montimi, lidhja me ganxha etj
Udhëzime për Detyrën 3: “Realizmi i një prej proceseve të punimeve të përgjithshme gjatë shpimit të puseve”. 
Për realizimin e kësaj detyre organizatorët e provimit me proces simulimi (duke vrojtuar një sondë në sipërfaqe të minierës), duke ju kërkuar nxënësve të specifikojnë në një sondë reale në sipërfaqen e minierës pjesët kryesore përbërëse të saj, tipin e kolonës së pusit, të përcaktojnë teknologjinë e shpimit të pusit, të tregojnë një/disa prej proceseve të punës e materialet që nevojiten për shpimin e një pusi, si dhe një/disa prej proceseve të punës që realizohen gjatë çimentimit, shtrembërimit dhe avarive në pusin e shpimit gjithashtu dhe të listojnë cilat janë veglat e materialet për realizimin e procesit të shpimit, të bëjnë zgjedhjen e instrumenteve matëse, shënjuese, kontrolluese dhe të përcaktojnë radhën e punës së tyre.
Instrumentet e vlerësimit që do të përdoren: vëzhgim me listë kontrolli dhe pyetje. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.

Si kritere vlerësimi për nxënësit në këtë detyrë praktike do të jenë një nga elementët e mëposhtëme si: përzgjedhja e veglave të punës, përcaktimi i pjesëve kryesore përbërëse të kolonës së shpimit, llojit të tubove të shpimit, teknologjisë së shpimit etj
Udhëzime për Detyrën 4: “Realizmi i një prej matjeve për ngritjen e bazamenteve të punës në minierat sipërfaqësore”. 
Për realizimin e kësaj detyre, mësuesi i praktikës duhet t’ju sigurojë nxënësve, mjediset, instrumentet matëse, katalogë, manuale dhe materialet e mbështetëse. Për kryerjen e kësaj detyre grupet e nxënësve fillimisht në mënyrë të mbikqyrur dhe, më pas, në mënyrë të pavarur, do të kryejnë një/disa matje të punimeve për ngritjen e bazamenteve të punës në minierë duke mbajtur shënime, dhe analizuar punimet e kryera në minierën sipërfaqësore, më pas të dallojnë një/disa mënyra të fiksimit të pikave në bazamentin mbështetës të minierës, të shqyrtojnë një/disa nga planimetritë e punimeve në minierë, të dallojnë një/disa mënyra të fiksimit të pikave në terrenin minerar si dhe bëjnë një analizë të thjeshtë të skemës dhe metodikës së matjeve të përdorura. 
Për vlerësimin e nxënësve të përdoret listë kontrolli si dhe listë kriteresh e cila ka të bëjë me vëzhgimin e punimeve të kryera në miniera sipërfaqësore, pikat e bazamentit mbështetës, kqyrja e planimetrisë së punimeve të kryera në sipërfaqen e minierës dhe ide mbi punimet perspektive. Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.
Udhëzime për Detyrën 5: “Realizimi i një/disa prej proceseve të ndërtimit të një harte të thjeshtë gjeologjike”. 
Për realizimin e kësaj detyre nxënësve duhet t’iu vihen në dispozicion nga komisioni/mësuesi i praktikës materialet bazë për kryerjen e hartografimit gjeologjik në terren, si: 
busulla gjeologjike, blloku i dokumentimit, lapsa, goma, vizore, raportor etj. 
Më pas, grupet e nxënësve vrojtojnë një/disa prej dukurive gjeologjike të jashtme dhe të brendshme, përcaktojnë një kufi gjeologjik, matin GPS, me busull, pika me koordinata në terren dhe i hedhin në planimetri (hartë) dhe gjithashtu nxjerrin koordinatat nga harta në terren. Mësuesi (anëtarët e komisionit të provimit) duhet të ketë hartuar paraprakisht hartën e thjeshtë gjeologjike, e cila do të shërbejë për vlerësimin e saktësisë së realizimit të hartës nga ana e grupeve të nxënësve. 

Për vlerësimin e nxënësve të përdoret listë kontrolli si dhe listë kriteresh.
Gjatë hartimit të listës së kontrollit të përfshihen dhe kompetencat kyçe, të tilla si angazhimi për realizimin e detyrës, pavarësia, kreativiteti, vetëkontrolli etj.
Si kritere vlerësimi do të jenë: njohja me llojet shkëmbore të zonës, matje koordinatash me GPS, hedhje pikash në hartë, marrje provash e kampionesh, ambalazhim dhe etiketim provash, dokumentim, përcaktime kufiri gjeologjik, etj.
2

